
Afrikako txerri-izurria deklaratu dute
Katalunian

Espainiako Nekazaritza, Arrantza eta Elikadura Ministerioak (MAPA) baieztatu du Afrikako
txerri-izurriaren (ATI) birusean positiboa eman duten bi basurde detektatu dituztela 
Katalunian.

2025/11/26an, Cerdanyola del Vallèsen (Bartzelona) bi basurde hilda detektatu ziren; biak fresko
zeuden eta 1 km-ko gutxi gorabeherako distantzia zegoen haien artean.

Generalitatearen Albaitaritza Zerbitzu Ofizialek (AZO) beharrezko lagin-bilketa egin zuten,
eta, ondoren, Algeteko Albaitaritzako Laborategi Zentralera eraman zituzten. Bertan, hurrengo
egunerako baieztatu egun zuten basurdeek ATIa zutela.

Espainian detektatzen den lehen aldia da 1994tik, eta horrek AOMEn ATI gabeko herrialde gisa zuen
estatusaren galera dakar. Europako testuingurua: ATIa EBn egon da 2014tik, eta 13 herrialdetan
eragin du. Belgikak, Suediak eta Txekiar Errepublikak desagerraraztea lortu zuten, neurri zorrotzak
aplikatu ostean.                                                                                  

EBko A kategoriako gaixotasuna da eta kontrolatzea eta berehala desagerraraztea
ezinbestekoa da. Kataluniako AZOak berehala txertatzen ari dira derrigorrezko kontrol-
neurriak, besteak beste:

Kutsatutako Eremua (KE) mugatzea:

Basurdeen gorpuak aktiboki bilatzea eta kentzea.

Eremuan ehiza debekatzea, desplazamenduak ekiditeko.

Funtsezkoak ez diren jarduerak mugatzea.

Biosegurtasuna indartzea txerri-ustiategietan eta bisita ofizialetan.



Basoko faunaren zaintza aktiboa eta pasiboa.

2025/11/30ean, Generalitateak baieztatu du PPA fokuaren inguruan zaintza-erradioan dauden
39 txerri-ustiategiek emaitza negatiboa izan dutela. Gaixotasunak basa faunara mugatuta
jarraitzen du, bi basurde positibo eta beste lau baieztatzeke. Kutsatutako eremura sartzeko itxitura
(lehen 6 km), 20 km-ra arte luzatutako zaintza eta eragindako eremuan jarduerak etetea.

Agintari eskudunek abeltzain profesionalei eskatu diete honako neurri hauek hartzeko:

Abere-ustiategi guztietan biosegurtasun-neurriak zorroztea, bai eta espezie horretako txerrien
eta basurdeen garraioan ere.

Gogorarazten da derrigorrezkoa dela agintari eskudunetako AZOei hautemandako edozein
susmoren berri eman behar zaiela, bai basoko basurdeetan detektatzen bada, bai estatu
mailako A mailako txerri-azienden ustiategietan.

Honako hau gogorarazi da:

Gaixotasun hau astiro eta progresiboki garatzen da, sukarrarekin, eta esanguratsuena da
azalean lesioak agertzen direla, nodulu eta tumefakzio gisa.

EZ da zoonosia eta haragiaren eta esnearen kontsumoak (horiek kutsatuta baleude ere) ez du
inolako arriskurik pertsonentzat.

Informazioa gehiago honako esteka honetan:

Afrikako txerri izurriaren mikrositea

DETECCIÓN DE PESTE PORCINA AFRICANA

Todas las explotaciones porcinas del radio de vigilancia dan negativo en peste porcina africana-
Govern

Txerri-izurri afrikarraren egoera
epidemiologikoa eguneratzea

EFSAk txosten epidemiologiko bat argitaratu du, eta jakinarazi du Europan murriztu egin
direla txerri-izurri afrikarraren fokuak.

Etxe-txerriei dagokienez, EFSAk duela gutxi argitaratutako urteko irizpenean, nabarmentzen du
txerri-izurri afrikarraren agerraldiak % 83 murriztu zirela EBn, 2023. urtearen aldean,
batik bat, agerraldi gutxiago egon zirelako Kroazian eta Errumanian. Nolanahi ere, Errumaniak
jakinarazi zituen EBko agerraldi gehienak. Irudi honetan, fokuen banaketa islatzen duen mapa ikus
daiteke:

Agerraldi gehienak ustiategi txikietan gertatu ziren, baina Italian eta Polonian areagotu egin ziren
agerraldiak 100 txerri baino gehiagoko ustiategietan.

Aurreko urteetan bezala, agerraldien urtarokotasuna nabarmena izan zen: agerraldien erdiak
uztaila eta iraila bitartean jakinarazi ziren.

Ezarritako zaintza pasiboari esker, etxe-txerrien arteko agerraldi gehienak hauteman ahal
izan ziren, eta agerraldi gutxiago zaintza pasibo indartuaren bidez, zeinak barne hartu zituen
hildako txerriei probak egitea, eta, agerraldia hauteman ostean, kontaktuak arakatzea.

Basurdeei dagokienez, jakinarazpenen kopurua nahiko antzekoa izan da 2022az geroztik.
Erdialdeko Europan, berriz, igoera antzeman zen neguan. Irudi honetan, fokuen banaketa islatzen
duen mapa ikus daiteke:



Oro har, zaintza pasiboan zehar aurkitutako basurdeen hilotzen % 29k positiboa eman zuten
PCR bidez, eta EBn basurdeen arteko agerraldien % 70,4 izan ziren. Ehizatutako basurdeen
% 0,4k inguruk, ordea, eman zuten positiboa PCR bidez, hau da, basurdeen arteko agerraldien
% 28,4, irudi honetan ikus daitekeen bezala:



EFSAko zientzialariek gomendatzen dute zaintza pasibo indartuan egitea ahaleginak, hildako
txerrien laginketa sistematikoaren bidez, gaixotasunaren hautemate goiztiarra bermatzeko.

Gaixotasunari buruzko informazio gehiago aurki daiteke honako esteka honetan:

Afrikako Txerri Izurriaren Mikrositea

Epidemiological analysis of African swine fever in the EuropeanUnion during 2024

Txerri-izurri afrikarrari buruzko txosten
berria

EFSAk txosten bat argitaratu du berriki txerri-izurri afrikarraren (TIA) arrisku- eta babes-
faktoreak ebaluatzeko etxeko txerrietan eta EBko basurdeetan. Horrez gain, txerri eta
basurdeetan gaixotasuna kudeatzeko arintze-neurriak jaso ditu.

Txostenean TIAren bost alderdi epidemiologiko ebaluatzen dira, eta ondorioak, oro har, hauek izan
ziren:

Biosegurtasun-neurriak eta nekazaritzako kudeaketa ezinbestekoak dira TIAren birusa
nekazaritzako ustiategietan sartzea prebenitzeko. Zehazki, simaurra baserriaren inguruan
barreiatzea edo oheko materiala erabiltzea arrisku-faktoreak dira; eltxo-sarea, ordea, babes-
faktorea.

Basurde-dentsitatea aintzat hartu beharreko faktorea da; hala ere, eredu estatistikoen
azterketan ez zen ikusi TIAren epidemiologian ondorio argiak dituenik. Horrez gain, egiaztatu
zen basurdeen populazioari eragiten dioten faktoreek, hala nola landarediak, altitudeak,
klimak eta hesiek, eragina dutela.

Ondorioztatu da Europan dauden kaparrek ez dutela eraginik egungo TIAren epidemian EBn
gehien eragindako eremuetan. Bestalde, oraindik ez da zehaztu ukuiluetako euliek eta ezparek
eragina duten, eta ikertu beharko da; izan ere, birusaren eraginpean daude eta birusa
ustiategietan sartzeko gaitasuna dute.

Hesi eta oholesien erabilerak, beste kontrol-neurri batzuekin batera (animaliak sakrifikatzea
eta hilotzak kentzea), basurdeen mugimendua modu efizientean murrizten lagun dezake, eta,
ondorioz, baita TIA kudeatzen ere.

Gonadotropinen askapenerako hormonaren (GnRH) txertoak antisorgailu immunologiko gisa

erabiltzeak basurdeen populazioa murrizten eta kontrolatzen lagun dezake. Nolanahi ere,
oraindik ez da garatu basurdeentzako GnRHaren aurkako aho bidezko txertorik.

Ustiategiek lan-prozedura normalizatuak (LPN) sortu behar dituzte, animalien ongizatean
dituzten arriskuak eta ondorioak identifikatzeko irizpideak eta prebentzio-neurriak eta neurri
zuzentzaileak aintzat hartuta. LPNak noizbehinka berrikusi eta eguneratu behar dira, aurreko
lanetako esperientzietan oinarrituta.

Risk and protective factors for ASF in domestic pigs and wild boar in the EU, and mitigation
measures for managing the disease in wild boar

Txerri-izurri afrikarren egoera
epidemiologikoari buruzko txosten berria

EFSAk txosten zientifiko bat argitaratu berri du, eta, txosten horretan, jakinarazi du txerri-
izurri afrikarraren (TIA) kasuen kopuruak gora egin duela Europako etxe-txerrien artean.

Txostenean azpimarragarriarena da 2023an etxe-txerrien artean txerri-izurri  afrikarraren
(TIA) agerraldien kopuru handiena erregistratu zela 2014az geroztik; hortaz, agerraldien kopurua
aurreko urtekoa baino bost aldiz handiagoa izan da. Guztira, 14 estatu kide dira TIAk eragindakoak.
Kroaziak eta Errumaniak agerraldi guztien (1.929) % 96 jakinarazi zituzten.

Basurdeen egoerari dagokionez, aurreko urtean baino % 10 kasu gehiago egon ziren. Zenbait
herrialde  lehenengo  aldiz  kaltetu  zituen  TIAk  (Suedia  eta  Kroazia),  eta  Italiako  beste  eremu
batzuetara zabaldu zen. Grezian, bi urtez kasurik antzeman gabe egon ondoren, birusa hedatu egin
zela  jakinarazi  zuten.  Kontinentearen  ekialdean  (besteak  beste,  Alemanian,  Hungarian  eta
Eslovakian)  hobetu  egin  zen  egoera  epidemiologikoa,  agerraldien  kopurua  murriztu  egin  baitzen.

Etxe-txerrietan, TIA antzemateko, gomendatzen da zaintza pasiboa lehenestea eta txerri
osasuntsuen  zaintza  aktiboko  ahaleginak  murriztea  hiltzeko  unean,  garraitu  aurretik  edo
txerri-ustiategietan ausaz aukeratu aurretik. Arriskutsutzat jotako eremuetan eta murrizketa-
eremuetan, astero establezimendu bakoitzean hildako bi txerriren laginketa egitea (zaintza
pasibo indartua), bereziki 1.000 txerritik gorako establezimendu handietan.
Basurdeen artean  TIA  antzemateko,  zaintza  aktiboaren  ordez  (ehizatutako  basurdeen
azterketa) zaintza pasiboa gomendatzen da eta basurdeen hilotzen ikerketa egiten jarraitzea.
Azpimarratzen da behar-beharrezkoa dela ehizari buruzko datu fidagarriak biltzea eta
ENETWILDi aurkeztea, basurdeen populazioen bilakaera jarraitu ahal izateko.

Susmo  klinikoa  etxe-txerrien  ustiategietan  TIA  antzemateko  modu  nagusia  izaten
jarraitzen du. Halaber, gaixotasunaren zeinu klinikoak behatzea ere etxe-txerrien ustiategietan TIA
antzemateko  modu  nagusia  da  oraindik  ere.  Hortaz,  abeltzain  eta  albaitariek  zeregin
garrantzitsua dute kasu susmagarrien berri ematean.

Esteka honetan, TIAri buruzko informazio gehiago duzu:

Txerri-izurri afrikarraren birusaren
biziraupenari buruzko txosten zientifiko
berria

EFSAk txosten zientifiko bat argitaratu du txerri-izurri afrikarraren birusak pentsuetan,
oheko materialetan eta bektore mekanikoetan bizirauteko duen gaitasunari eta birusaren
transmisioan izan dezakeen eginkizunari buruzko ebaluazioa egiteko.

EFSAk ebaluazio hori argitaratu du, TIAk Europar Batasunean duen egoera epidemiologikoa dela
eta;  izan ere,  pentsuen, oheko materialen eta bektore mekanikoen eginkizuna transmisore gisa
ebaluatzeko beharra planteatzen da.

Horretarako, material egokiak aukeratu eta TIA birusarekin kutsatu ziren; ondoren, ingurumen-
baldintza desberdinetan biltegiratu ziren denbora-tarte jakin batean. Denbora-tarte horretan birusa
isolatuta egon zen.

Laginetan PCRa egin zen, eta emaitzak hauek izan ziren: birusa lagin gutxi batzuetan bakarrik
detektatu  ahal  izan  zen,  eta  soilik  tenperatura  baxuetan;  birusaren  detekzioa  biltegiratze-
tenperatura hotzetara eta denbora-tarte laburretara mugatzen da. Birusa isolatu zen erremolatxan,
patatetan,  oheko  materialean;  silokoan,  belarrean  eta  belar  onduan,  berriz,  zaila  da  isolatuta
mantentzea.

Bektoreei  dagokienez,  artropodoek  odol  infekziosoaz  elikatzean  genoma  birikoa  eta  birus
infekziosoa zenbat denboraz gordetzen zuten egiaztatzean, frogatu zen birusa euli pikatzailean edo
ukuiluetako eulian (Stomoxys)  detektatzen dela denbora luze samarrean.  Tenperatura hotzetan,
eltxoetan detektatzen da 120 ordura arte.

Laburbilduz, birus infekziosoen detekzioa nahiko mugatua izan zen lagin gehienetan, eta genoma
birikoa, berriz, azterketa-aldi osoan zehar detektatu ahal izan zen.

Afrikako txerri-izurriari buruzko informazio gehiago aurki dezakezu esteka honetan:

Landa-gida eguneratu da txerri-izurri
afrikarra egon daitekeelakoan

MAPAk duela gutxi  argitaratu du txerri-ustiategietan txerri-izurri  afrikarraren susmoa
izanez gero jarduteko gidaren eguneraketa.

MAPAren Osasun, Higiene eta Trazabilitateko Zuzendariordetza Nagusiak dokumentu praktiko hori
eguneratu du. Dokumentua baliagarria da albaitaritza-zerbitzu ofizialentzako landa-gida gisa; izan
ere, zerbitzuok arduratzen dira ustiapenak bisitatzeaz baldin eta gaixotasun hori egoteko susmoa
badago edo hala baieztatzen bada.

Hala ere, aintzat hartu behar da txerri-izurri afrikarraren aurka borrokatzeko Eragiketen Eskuliburu
Praktikoa, modu xehatuan deskribatzen baititu hartu beharreko neurriak, baita erantzunaren parte
diren beste neurri asko ere. Albaitaritza Zerbitzu Ofizialek jarri behar dituzte martxan neurri horiek
Espainian txerri-izurri afrikarraren fokuren bat dagoela uste badute edo hala baieztatzen bada.

Halaber, MAPAk berak txerri-izurri afrikarraren egoerari buruzko azken txostenean honako hau
nabarmentzen du:

Azken  urteotan  aurreko  urteetako  joerari  jarraitu  dio,  eta  udan  kasu-kopurua  nabarmen
igotzen da.
Gaixotasunaren  hedapena  basurdeen  bidez,  fokuak  jakinarazi  baitira  ekialdeko  Europan
(Errumanian, Bulgarian, Hungarian, Polonian…).
Lehenengo aldiz baieztatu dira kasuak etxeko txerrietan Grezian, Alemanian eta Italian.

Egungo egoera epidemiologikoa, Europako Batzordearen ADIS azken txostenaren arabera, honako
hau da 2022aren hasieratik.

Etxeko txerrietan 478 foku guztira, eta Italia da herrialderik nabarmenena hurbiltasunagatik:

Basurdeetan, 5.990 kasu hauteman dira:

Afrikako txerri-izurriaren egoeraren
eguneraketa Europan

EFSAk txosten bat argitaratu du, non gaixotasunaren egoera epidemiologikoa aztertzen
den EBko herrialdeetan.

Txostenak II. genotipoko Afrikako txerri-izurriaren (ATI) epidemiaren deskripzio-analisi bat ematen
du EBn eragina  jasan  duten  estatu  kideetan  eta  ondoko  herrialdeetan,  2020ko  irailaren  1etik
2021eko abuztuaren 31ra arte.

Jarraian, dokumentuaren ondorio garrantzitsuenak laburbiltzen dira:

https://abeltzaintza.elika.eus/landa-gida-eguneratu-da-txerri-izurri-afrikarra-egon-daitekeelakoan/
https://abeltzaintza.elika.eus/landa-gida-eguneratu-da-txerri-izurri-afrikarra-egon-daitekeelakoan/
https://www.mapa.gob.es/es/ganaderia/temas/sanidad-animal-higiene-ganadera/informeppa_2022-08-26_tcm30-437584.pdf
https://food.ec.europa.eu/system/files/2022-11/ad_adns_outbreaks-per-disease.pdf
https://abeltzaintza.elika.eus/afrikako-txerri-izurriaren-egoeraren-eguneraketa-europan/
https://abeltzaintza.elika.eus/afrikako-txerri-izurriaren-egoeraren-eguneraketa-europan/


Lehen jakinarazpena 2020ko irailaren 10ean egin zen, Alemaniako basurdeekin.
ATI  EBn  hedatu  da,  nagusiki  basurdeen  bidez.  Oro  har,  ATIak  zirkulatzen  jarraitu  du
basurdeen bidez hainbat estatu kidetan eta ondoko herrialdeetan, eta pixkanaka hedatu da
basurde-taldeen artean.
Geroztik, 1.872 kasu hauteman dira basurdeetan, baita etxeko txerrien hiru foku ere.
Arrisku-faktore esanguratsuenak lotuta daude habitatarekin, faktore sozioekonomikoekin eta
basurdeen kudeaketarekin.  Basurdeen artean,  lotuta  daude habitatarekin  (landareak,  ura,
klima eta  basurdeen habitataren egokitasunarekin lotutako beste  faktore batzuk),  faktore
sozioekonomikoekin  (bestean  beste  gizakien  demografia)  eta  basurdeak  kudeatzeko
faktoreekin,  bereziki  dentsitatea  eta  kopurua.
Zaintza pasibo indartua lagungarria izan da agerraldiak goiz hautemateko etxeko txerrietan.

Hauek izan ziren etxeko animalien artean ATI agertzeko faktore esanguratsuenak:

Ekoizpen  mota  (traspatio),  txerri-taldeen  dentsitatea,  biosegurtasun-maila  txikiak,  faktore
sozioekonomikoak eta ATIak kutsatutako eremuen presentzia edo horiekiko gertutasuna.
Basurdeak kudeatzeko eremu zuri bat (WZ edo white zone) finkatzea.
“Segurtasun-gerriko” bat  ezarri  da ATIak eragindako eremuan,  eta,  beste  neurri  batzuen
artean, nabarmen murriztu da basurdeen kopurua a priori erabakitako dentsitate batera arte,
prebentzio gisa kutsaduraren hedapena geldiarazteko.
Zaila da WZ ikuspegia aplikatzea, bereziki eremua ATI birusaren kutsadura basurdeen artean
oso hedatuta dagoen eskualde batean dagoenean eta kontrol-ahalegin mugatuak aplikatzen
direnean.

Animalien Gaixotasunen agerraldiak
Europan- ADISen urteko txostena, 2021

EBren Animalien Gaixotasunari buruzko Informazio Sistemak (ADIS) azken balantze bat
argitaratu du iaz kontabilizatutako animalien gaixotasun infekziosoen agerraldiei buruz.

Guztira, sistemak 19.623 agerraldi erregistratu ditu, eta honako grafiko hauetan laburbildu ditugu:

Afrikako Txerri-izurria
Hegazi-gripea
Amorrua
Fitxa guztiak

Txerri-izurri afrikarraren foku bat Italian

Italiako  agintariek  txerri-izurri  afrikarraren  (TIA)  kasu  baten  berri  eman  dute,  hilik
aurkitu duten basurde batean.

Italiako albaitaritza-zerbitzuek urtarrilaren 7an TIA kasu bat adierazi zuten herrialdearen
ipar-mendebaldean  hilik  aurkitutako  basurde  batean.  Laginak  jaso  ondoren,  Perugiako
erreferentziazko laborategi nazionalak jakinarazi zuen 2 genotipokoa dela, gaur egun Europa
ekialdean eta erdialdean dabilena.

Txerri-dentsitate handiko eremua ez den arren, basurde basatien dentsitatea oso altua da
eta berehala hartu dira fauna basatiaren zerrendako gaixotasun jakin batzuei aurrea hartzeko
eta kontrolatzeko neurriak, esaterako;

Krisiaren zentro nazionala eta tokikoa aktibatzea.
Adituen taldea eratzea, gaixotasunen barreiadura mugatzeko neurri egokiak hartzeko eta
infekzioaren eremuaren mugak erabakitzeko.

Fokuaren eremuan eta muga egiten dutenetan honako hauek egiten hasi dira:

Hildako basurdeak bilatzen.
Inguruko ehiza kontrolatzen
Txerri-ustiategiak ikuskatzen eta arriskuaren berri ematen zerikusia duten sektore
guztiei

Jakinarazpen  honek  adierazten  du  urrats  berria  eta  luzea  eman  duela  birusak  EBren
mendebaldera eta Estatuan arriskua hazi egin dela, fokua gertu dagoelako eta birusa gure
mugetara gerturatzen ari delako.

Hori dela eta, funtsezkoa da biosegurtasuneko neurri egokiak ezartzea txerri-ustiategietan,
animalien garraioan, baita gaixotasunak erasandako herrialdeetara edo arriskua izateko aukera
duten herrialdeetara doazen ehiztariekin  ere, nahi gabe heda baitezakete  gaixotasuna gure
herrialdera itzultzen direnean.

Afrikako txerri-izurriaren (ATI) lehengo
kasuak Alemaniako etxeko txerrietan

Afrikako  txerri-izurrirako  (ATI)  Alemaniako  erreferentziazko  laborategi  nazionalak,
Friedrich-Loeffler-Institut (FLI) laborategiak, uztailaren 15ean baieztatu zituen Afrikako
txerri-izurriaren Alemaniako lehenengo kasuak, etxeko txerrietan.

Kaltetutako abeltzaintza-ustiategiak Spree-Neiße distrituko ekoizpen-baserri ekologiko bat —txerri
bat hil zen bertan—, eta Märkisch-Oderland distrituko ustiategi txiki bat —bi txerrirekin— dira.
Baserri  ekologikoa  kontrol-eremu  batean  dago,  basurdeetan  hautemandako  Afrikako  txerri-
izurriaren ondorioz deklaratu zena. Ustiategi txikia, berriz, orain arte Afrikako txerri-izurritik libre
zegoen eremu batean dago. Oraindik ez dago argi nola iritsi den gaixotasuna bi ustiategi horietara,
baina hipotesia da eremu horietako animalia basatietan hautemandako kasuen bidez izan dela.

 

Spree-Neiße  distrituan  hauteman  ziren  Alemaniako  Afrikako  txerri-izurriaren  lehen  kasuak

https://abeltzaintza.elika.eus/alemania-ati-txerrietan/
https://abeltzaintza.elika.eus/alemania-ati-txerrietan/


basurdeetan,  2020ko  irailean.  Ordutik  hona,  103  kasu  baieztatu  dira  han,  eta  261  Märkisch-
Oderland distrituan.

Iturria: FLI- Friedrich-Loeffler-Institut. Puntu urdinak: ATIaren kasuak basurde basatietan; puntu
gorriak: ATIak kaltetutako etxeko txerrien ustiategiak.

Bi kasuetan, txerriak hil egin dituzte, eta gorpuzkiak araudiarekin bat suntsitu dira. Horrez gain,
tokiko agintaritzek murrizketa-eremuak ezarri dituzte foku horien inguruan. Ezin da txerri bizirik
edo txerri-produkturik garraiatu eremu horietako baserrietatik.

 

ATIaren  birusa  basurdeetatik  etxeko  txerrietara  transmititu  daiteke  kontaktu  zuzenaren  eta
zeharkakoaren  bidez.  Infekzioa  ahoz  gertatu  ohi  da.  Agente  patogenoa  oso  egonkorra  da,  eta
infekzioso  mantentzen  da  ingurumenean  denbora  luzez.  Hauen  bidez  ere  transmititu  daiteke:
haragiki gordinak edo behar beste kozinatu gabeak, kontaminatutako elikagaiak, ibilgailuak, arropa
eta tresnak.


